
MBLEDHJA:	No.1 (Viti 2026)
ÇËSHTJET E DISKUTUARA:
Çështja 1: “Përditësimi i procesit të bashkë-krijimit të Planit të ri Kombëtar të Veprimit OGP 2026–2030”
Çështja 2: “Prezantimi i kalendarit të punë: shkurt-mars takime konsultuese, prill draft i parë deri në qershor 2026”
Çështja 3: “Përfshirja e vazhdueshme dhe roli aktiv i shoqërisë civile në bashkë-krijim, zbatim dhe monitorim”
Çështja 4: “Koordinimi dhe komunikimi operacional: roli i pikave të kontaktit, njoftimet në kohë, akses i barabartë në informacion dhe lista kontakti për institucionet/OSHC”
Çështja 5: “Mësimet e nxjerra nga Plani 2023–2025 (IRM/Vetëvlerësimi) dhe kriteret për angazhimet e reja: matshmëri me indikatorë, evidenca/raportim, fokus te çështjet prioritare”

KONKLUZIONET	

1. [bookmark: _GoBack]Në vijim të diskutimeve, Komiteti u njoh me përditësimin e procesit për hartimin e Planit të ri Kombëtar të Veprimit OGP 2026–2030. U theksua se ky proces do të bazohet në parimin e bashkë-krijimit ndërmjet institucioneve publike dhe organizatave të shoqërisë civile, duke garantuar një dialog të strukturuar dhe një përfshirje aktive të të gjithë aktorëve të interesit. Në këtë kuadër, u nënvizua rëndësia që angazhimet e planit të ri të ndërtohen mbi dokumentet strategjike ekzistuese dhe mbi prioritetet kombëtare të reformave, në mënyrë që të sigurohet një harmonizim i plotë me detyrimet që rrjedhin edhe nga procesi i integrimit europian. Gjithashtu, u theksua se procesi i hartimit të planit duhet të synojë jo vetëm identifikimin e nismave të reja, por edhe strukturimin dhe konsolidimin e angazhimeve që tashmë janë pjesë e politikave dhe reformave prioritare të institucioneve.

2. Ministrja Pirdeni theksoi edhe njëherë rëndësinë e fillimit të procesit dhe e njohu Komitetin me kalendarin orientues të punës për hartimin e Planit të ri të Veprimit OGP 2026–2030. Ku sipas këtij kalendari, gjatë periudhës janar–mars jane zhvilluar dhe do të zhvillohen takime konsultuese dhe sesione informuese me institucionet përgjegjëse dhe organizatat e shoqërisë civile, me qëllim mbledhjen e ideve dhe propozimeve për angazhimet e reja. Në vijim, gjatë muajit prill parashikohet përgatitja e draftit të parë të Planit të Veprimit, i cili do të diskutohet në një mbledhje të radhës të Komitetit. Procesi do të vijojë më pas me konsultimin publik më të gjerë dhe reflektimin e komenteve të grupeve të interesit, me synimin që dokumenti përfundimtar të finalizohet dhe të miratohet brenda muajit qershor 2026.Ministrja Pirdeni propozoi të bëhet një identifikim dhe kategorizim i gjithë organizatave sipas fushës së tyre të ekspertizës. AMSHC duhet të bëjë këtë inventar në mënyrë që të kemi një shpërndarje më të mire të interesit dhe angazhimit të gjithë organizatave të shoqërisë civile në ato fusha ku kanë më shumë ekspertizë.
3. Një rëndësi të veçantë mori edhe diskutimi ku u theksua rëndësia e rolit të organizatave të shoqërisë civile në të gjitha fazat e procesit të qeverisjes së hapur, duke përfshirë bashkë-krijimin, zbatimin dhe monitorimin e angazhimeve. U nënvizua se shoqëria civile nuk duhet të ketë vetëm një rol vëzhgues, por të kontribuojë në mënyrë aktive në identifikimin e prioriteteve, formulimin e angazhimeve dhe ndjekjen e rezultateve të tyre. Në këtë kuadër, u theksua gjithashtu rëndësia e përfshirjes së organizatave të shoqërisë civile që në fazat e hershme të procesit, si dhe e krijimit të një bashkëpunimi më të strukturuar ndërmjet institucioneve dhe organizatave që veprojnë në fusha të ndryshme të politikave publike.
4. Komiteti diskutoi rëndësinë e koordinimit efektiv ndërinstitucional dhe të komunikimit të rregullt ndërmjet institucioneve publike dhe organizatave të shoqërisë civile gjatë procesit të hartimit të Planit të Veprimit. Në këtë drejtim u theksua roli i pikave të kontaktit në institucionet përkatëse për të garantuar koordinimin e brendshëm dhe përfshirjen e strukturave përgjegjëse në proces. Gjithashtu u evidentua nevoja për përmirësimin e mekanizmave të komunikimit dhe shpërndarjes së informacionit, duke siguruar njoftim në kohë për takimet dhe aktivitetet, akses të barabartë në informacion për të gjithë aktorët e përfshirë dhe shpërndarjen e listave të përditësuara të kontakteve institucionale dhe të organizatave të shoqërisë civile.
5. Komiteti mori në konsideratë mësimet e nxjerra nga zbatimi i Planit të Veprimit OGP 2023–2025, duke reflektuar gjetjet dhe rekomandimet që burojnë nga raporti i Mekanizmit të Pavarur të Raportimit (IRM) dhe nga procesi i Vetë-Vlerësimit institucional. Në këtë kuadër, u theksua rëndësia që angazhimet e reja të jenë të qarta dhe të matshme, të shoqëruara me indikatorë konkretë dhe me rezultate të verifikueshme. Gjithashtu u nënvizua nevoja që institucionet të dokumentojnë dhe publikojnë në faqet e tyre dhe rrjetet online mënyrë të vazhdueshme aktivitetet dhe rezultatet e realizuara, në mënyrë që progresi i arritur të jetë i monitorueshëm dhe transparent. U theksua gjithashtu rëndësia që angazhimet e planit të ri të fokusohen në çështje prioritare dhe të kenë ndikim konkret në përmirësimin e transparencës, llogaridhënies dhe pjesëmarrjes qytetare në proceset vendimmarrëse.
Si përfundim: Komiteti konfirmoi përfundimin e procesit të përcaktimit të pikave të kontaktit nga institucionet përgjegjëse, duke theksuar rolin e tyre prioritar në koordinimin ndërinstitucional dhe në vijimin e procesit të bashkë-krijimit të Planit të ri të Veprimit OGP 2026–2030. 
Gjithashtu, Komiteti u dakordësua mbi kalendarin e punës për vijimin e procesit konsultues dhe hartimin e draftit të planit të ri të Veprimit OGP 2026–2030.
Në vijim, u theksua rëndësia e finalizimit të Raportit të Vetë-Vlerësimit për Planin e Veprimit 2023–2025, i cili do t’u përcillet me email anëtarëve të Komitetit për shqyrtim dhe miratim, si një hap i domosdoshëm për reflektimin e gjetjeve dhe përmirësimin e cilësisë së angazhimeve në planin e ri.

